
   

 

 

  

 

 

 

 

Kavamatkunnin Tuhaqtitaudjutikhaq 

 

Iviangikkut Kaansarnikkut Qaujihaidjutikhanun 
Tatqiqhiut 
 
Aulaqtirvikhaa Ublua: Tattiarnaqhilirvia 17, 2024 
Nutqarvikhaa Ublua: Tattiarnaqhilirvia 31, 2024 
Nunavunmi-tamaat 60 sec 

 

Tattiarnaqhilirvia Iviangikkut Kaansarnirmik Qaujihaidjutikhaq Tatqiqhiut. 

Munaqhiliqijitkut pijumajaat pilugu una pidjutikhaq kangiqhipkailutik tahaqtidjutikhamun 

aanniarutainun iviangikkut kansarnirmun akhuurnaqtumullu piqattarlugit 

ihivriurutikhainun. 

Iviangikkut kaansarniq pingahuujuq atuqpagainun kaansamun Nunavunmi, kinguanin 

puvangmun unalu ikhungmi kaansamun. Nalvaarlugu qilamik pilihaaqtillugu aturlugit 

pihimmaarlugu ihivriuqhirniq annaudjutauttaaqtuq inuuhirijanun. Iksuliirutit 

paqittidjutaujun iviangikkut kaansamik qilamik, pivaktait ilitturittinnatit hunaniklikaak 

aanniarutinik. Una amigairjuumidjutaa pidjutikhanun ihuaqtumik mamittiliriami. 

Uqarvigilugu munaqhitkunni munaqtingnun naunaiqhilutit piniariakhamun iksuliirutimun 

nakuujaakhaa ilingnun naunaiqhijaami hunamiklikaak ihuangittumun iviangikkut 

qanurinnianun ukunatut puvinnirmik(nik) iviangirmi taliup ataaniluuniin, aallan’nguqtirutit 

iviangiup aktilaangani qanurinnianulluuniin, iviangiup muluanin maqaliqqan, iviangiup 

muluani kilaaqtun ilunmuungaqpataluuniin iviangiup mulua, uviania aalan’nguqqan, 

iviangirmiluuniin uluriahuliqqata. 

Ikajuutikhaq naunaiqhijaami iviangirmi kansamun qilamik, arnat ukiulgit 50-74 

pitqujaujun ihivriuqhirlutik iviangirmun kansamik tikitkaangat tamaita malrungni ukiuni. 

Tahapkuat akun’ngani 40-49 pitqujaujun uqaqatigilugin inmik munaqhiliqijini 

munaqtimun ukununga ajuqhautinun ikajuutikhanullu qilamik naunaiqhinirmun. 

Tahapkuat piqaqtun ilqatigiigutikkut naunairiiqhimajanik iviangirmun kansamik 

piliqtukhaujungnaqhijun qilamitqijami. Pitqulugit ilannat ilaqatigiiktullu qiniaqhijaami 

munaqhidjutikhamun uqautigilugillu aallanun naunaitkutinik uumunga iviangirmun 

kansamik awareness. 



ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 
Tuhaqtipkaijiit 

Atauttikkut, aallanguqtirijaaqtugut. Qilamik naunaiqhidjutaa pilluagakhaujuq. 

Ikajuqatigiikluta akhuurutikhamun iviangikkut kaansamun. 

Aallanun naunaitkutikhanun uqarvigilugu munaqhitkunni munaqtingnun. 

Tuhaqtipkainikkut Uqarvigijakhaq:  
 
Pierre Essoh 
Tuhaqtipkainikkut Ajuittiaqhimajuq 
Munaqhiliqijitkut 
867-975-5712 
HEAComms@gov.nu.ca  

